
評  審  感  言

陳	明	仁
(04)	紅包橐仔	âng-pau	lok-á

這篇作品合著時事中二區選舉議題，描寫過去選舉買票做人柱仔跤ê故事，加添一段
娶神主牌仔冥婚ê民間慣勢，有精彩ê劇情結構。

父子兩代為人助選發錢，掀開烏暗ê慘案。

連紅勢力也滲入臺灣選舉ê内容，提高選民警覺，用譀古式小說，寫成冤案解決ê心適
代，人kap鬼、貓仔ê互動，真有神祕koh心適ê處理，得著三位評審ê認同。

(02)	龜蠅欲出嫁	Ku-sîn	beh	tshut-kè

真好ê小說，借樂暢ê囡仔陪爸母去探阿媽，引出龍眼樹龜蠅病樹ê事，蟲膠曲盤ê歷史
也寫甲真斟酌，也有冥婚ê傳說，結局是往生者beh解救樹欉，真好ê植物樹木智識，故事ê氣
氛營造真活動，對話心適，是臺語小說真讚ê作品。若是臺語字詞較斟酌，會閣較好，親像
「謝藍」是siānn籃，𣛮，貯禮ê siānn，籃仔形的，有寡所在較細膩，一定是優秀作家。

(07)	路lōo

這篇小說寫大甲鎮瀾宮媽祖出巡，男主角為著in某淑美失憶症求保庇，家庭後生koh
出車禍ê悽慘代。

作者對內心描寫有相當ê功力！無平安家庭ê男主人有真大ê壓力，koh婦人lâng各樣煩
惱，連帶有專業ê好頭路煞無法度承接。

作者有小說書寫ê才情，評審有tām-po̍h建議：

年閣用2009年，免寫西元、公元，常識就知。

juā「偌」是疑問，口語有講guā「外」，文字愛寫juā「偌」，「外」是肯定詞。

有寡文法，「你叫啥物名？」應該是「你叫做啥名？」，「叫」是直接動詞，文法
m̄-tio̍h。

評審無嫌，是提醒日後創作愛注意。		

